
ཕྱོགས་བསྡུས་གསར་འགྱུར།2 2024ལོའི་ཟླ་6ཚེས་10
རེས་གཟའ་ཟླ་བ།

པར་ངོས་འདིའི་འགན་འཁུར་རྩོམ་སྒྲིག་པ། ཉི་མ་ཆོས་སྒྲོན།

ཤིན་ཧྭ་གསར་འགྱུར་ཁང་པེ་ཅིང་ནས་ཟླ་6
ཚེས་8ཉིན་གློག་འཕྲིན་འབྱོར་གསལ། མི་ཤུགས་
ཐོན་ཁུངས་དང་སྤྱི་ཚོགས་འགན་སྲུང་པུའི་གྲངས་གཞི་
གསར་ཤོས་ལས་མངོན་པར་གཞིགས་ན། ཏང་གི་
ཚོགས་ཆེན་བཅོ་བརྒྱད་པ་འཚོགས་ཚུན་རང་རྒྱལ་གྱི་
སྤྱི་ཚོགས་འགན་བཅོལ་གྱི་ཐོབ་ཐང་གི་ཆུ་ཚད་བརྟན་
པོའི་ངང་མཐོ་རུ་ཕྱིན་ཡོད། 2023ལོར། རྒྱལ་
ཡོངས་ཁེ་ལས་ཀྱི་ལས་འཁྱུར་ངལ་གསོ་རྒྱག་མཁན་མི་
སྣའི་ཟླ་རེའི་ཆ་སྙོམས་གཞི་རྩའི་རྒན་གསོའི་དངུལ་དེ་
2012ལོ་ལས་ལྡབ་གཅིག་འཕར་བ་དང་། ཟླ་རེའི་
ཆ་སྙོམས་ལས་ཤོར་འགན་བཅོལ་དངུལ་གྱི་ཆུ་ཚད་དེ་

2012ལོའི་སྒོར་707ནས་2023ལོའི་སྒོར་1814
བར་མཐོ་རུ་ཕྱིན་པ། ཟླ་རེའི་ཆ་སྙོམས་ལས་རྨས་
འགན་བཅོལ་གྱི་རྨས་སྐྱོན་ཕོགས་པའི་ཁ་གསབ་དེ་
སྒོར་1864ནས་སྒོར་4000བར་མཐོ་རུ་ཕྱིན་ཡོད་པ་
རེད།

དབུལ་སྒྲོལ་འགག་སྒྲོལ་གྱི་དམག་འཐབ་ལ་རྒྱལ་
ཁ་ལེན་པའི་ཁྲོད། སྲིད་ཇུས་ཀྱི་གཟིགས་སྐྱོང་བྱས་
པ་བརྒྱུད་ཡིག་ཚགས་དང་གཱ་བཟོས་པའི་དབུལ་པོ་ཁྲི་
6098ལ་གཞི་རྩའི་རྒན་གསོའི་འགན་བཅོལ་འགན་
ལེན་བྱེད་དགོས་རིགས་ཚང་མ་འགན་ལེན་ཐུབ་པར་
བྱས་ཡོད།

རང་རྒྱལ་གྱིས་འཛམ་གླིང་ཐོག་མི་འབོར་གཞི་
ཁྱོན་ཆེ་ཤོས་ཀྱི་སྤྱི་ཚོགས་འགན་སྲུང་བདེ་འཇགས་དྲ་
བ་བཙུགས་ཡོད་ཅིང་། 2023ལོའི་ལོ་མཇུག་བར་
རང་རྒྱལ་གྱི་གཞི་རྩའི་རྒན་གསོ་དང་། ལས་ཤོར།
ལས་རྨས་འགན་བཅོལ་བཅས་ལ་ཞུགས་པའི་མི་གྲངས་
དུང ་ཕྱུར ་10.66དང་ ། མི ་གྲངས་དུང ་ཕྱུར ་
2.44 མི་གྲངས་དུང་ཕྱུར་3.02བཅས་ཟིན་ཡོད་
པས། 2012ལོ་ལས་མི་གྲངས་དུང་ཕྱུར་2.78
དང་། མི་གྲངས་དུང་ཕྱུར་0.92 མི་གྲངས་དུང་
ཕྱུར་1.12བཅས་སོ་སོར་འཕར་ཡོད་པ་རེད།

（ཕུར་སྒྲོན་གྱིས་སྒྱུར་ཞུས་བྱས）

ལས་འཁྱུར་ངལ་གསོ་རྒྱག་མཁན་གྱི་མི་སྣའི་གཞི་རྩའི་རྒན་གསོའི་དངུལ་ལྡབ་འཕར་བྱུང་བ།

ཤིན་ཧྭ་གསར་འགྱུར་ཁང་པེ་ཅིང་ནས་ཟླ་
6ཚེས་8ཉིན་གློག་འཕྲིན་འབྱོར་གསལ། གསར་
འགོད་པས་ཀྲུང་གོ་རྒྱལ་ཁབ་ལྕགས་ལམ་ཚོགས་པ་
ཚད་ཡོད་ཀུང་སི་ནས་ཤེས་རྟོགས་བྱས་པར་གཞིགས་
ན། ཚེས་8ཉིན། རྒྱལ་ཡོངས་ཀྱི་ལྕགས་ལམ་གྱིས་
འགྲུལ་པ་མང་པོ་སྐྱེལ་འདྲེན་བྱས་ཡོད་ཅིང་། སྔོན་
དཔག་ལྟར་ན་འགྲུལ་པ་མི་ཐེངས་ཁྲི་1690ཟིན་པ་
དང་། འགྲུལ་སྐྱེལ་མེ་འཁོར་856ཁ་སྣོན་བྱས་པ་
རེད། ཟླ་6ཚེས་7ཉིན། རྒྱལ་ཡོངས་ཀྱི་ལྕཊ་ལམ་
ཐོག་འགྲུལ་པ་མི་ཐེངས་ཁྲི་1435.6སྐྱེལ་འདྲེན་བྱས་
པ་དང་། ལྕཊ་ལམ་སྐྱེལ་འདྲེན་གྱི་བདེ་འཇཊ་
བརྟན་པོ་དང་གོ་རིམ་ལྡན་པ་ཞིག་ཡོད།

ཕྱིར་སྐྱོད་འགྲུལ་པ་མང་ཤོས་ལ་ཁ་གཏད་
གཅོག་ཆེད། ས་གནས་ཁག་གི་ལྕགས་ལམ་སྡེ་ཚན་
གྱིས་གུང་གསེང་རིང་འགྲུལ་པ་སྐྱེལ་འདྲེན་བྱ་རྒྱུའི་
ཐད་སྒྲིག་འཛུཊ་ཞིབ་ཚཊ་བྱས་ཏེ་འགྲུལ་པའི་ཆོས་
ཉིད་ལ་ཚན་རིག་དང་མཐུན་པའི་དབྱེ་ཞིབ་དང་སྐྱེལ་
འདྲེན་གྱི་མི་མངོན་པའི་སྟོབས་ཤུཊ་སྔོག་འདོན་གང་
ལེགས་བྱས་པ་དང་སྦྲཊ། ཕྱིར་སྐྱོད་བདེ་འཇཊ་
དང་འགྲུལ་སྐྱེལ་ཞབས་ཞུའི་འགན་ལེན་བྱེད་ཤུཊ་
སྔར་བས་ཆེ་རུ་བཏང་ནས་འགྲུལ་པ་ཕྱིར་སྐྱོད་ཀྱི་
རྣམ་པ་བཟང་པོ་ཞིག་མཁོ་འདོན་བྱས་པ་རེད།

རྒྱལ་ཁབ་ལྕགས་ལམ་ཐའེ་ཡོན་ཅུས་ཚོགས་པ་
ཚད་ཡོད་ཀུང་སིས་ཐའེ་ཡོན་དང་ཏ་ཐུང་ནས་པེ་
ཅིང་དང་། ཐེན་ཅིན། ཡུན་ཁྲེང་། ལིའུ་
ལིན། ཅེ་ཞི། ཡུང་ཅི་སོགས་ཀྱི་ཕྱོགས་སུ་ཕར་
འགྲོ་ཚུར་འོང་བྱེད་མཁན་གྱི་འགྲུལ་སྐྱེལ་མེ་འཁོར་

36ཁ་སྣོན་བྱས་པ་དང་། རྐུབ་བཀྱག་ཁྲི་5.7མང་
དུ་བཏང་ཡོད། རྒྱལ་ཁབ་ལྕགས་ལམ་ཅི་ནན་ཅུས་
ཚོགས་པ་ཚད་ཡོད་ཀུང་སིས་རྒྱལ་ཁབ་གློག་དྲ་ཏེ་
ཀྲོའུ་གློག་འདོན་ཀུང་སི་དང་མཉམ་ལས་གཏིང་ཟབ་
བྱས་ཏེ། ཏེ་ཀྲོའུ་ཤར་གྱི་འབབ་ཚུགས་དང་དེ་
བཞིན་དོ་དམ་ནང་ཁུལ་གྱི་པེ་ཅིང་དང་ཧྲང་ཧའེ་ཡི་
མྱུར་བགྲོད་ལྕགས་ལམ་རྒྱུད་ཀྱི་གློག་འདོན་སྐུད་ལམ་
ལ་གློག་ཤུགས་བདེ་འཇགས་ཐད་སྐོར་ཞིབ་བྱས་ནས་
མྱུར་བགྲོད་ལྕགས་ལམ་གྱི་གློག་ཤུགས་མཁོ་སྤྲོད་
བརྟན་པོ་དང་བློས་འགེལ་ཆོག་པའི་འགན་ལེན་བྱས་
ཡོད། རྒྱལ་ཁབ་ལྕགས་ལམ་ཝུའུ་ཧན་ཅུས་ཚོགས་
པ་ཚད་ཡོད་ཀུང་སི་དང་ཝུའུ་ཧན་སྤྱི་སྤྱོད་རླངས་
འཁོར་ཚོགས་པ་ཚད་ཡོད་ཀུང་སི་སོགས་ས་གནས་
འགྲིམ་འགྲུལ་སྐྱེལ་འདྲེན་སྡེ་ཚན་གྱིས་མེ་འཁོར་
འཁོར་སྐྱོད་ཀྱི་འགུལ་རྣམ་ཆ་འཕྲིན་མཉམ་སྤྱོད་བྱས་
ཐོག སྤྱི་སྤྱོད་རླངས་འཁོར་དང་གླ་བྱེད་རླངས་
འཁོར་གྱི་སྐྱེལ་འདྲེན་ནུས་པ་མཐུན་སྦྱོར་ངང་མང་དུ་
བཏང་ནས་འགྲུལ་པ་ཕྱིར་སྐྱོད་བྱེད་པའི“མཐའ་
མའི་འགག་གནད”ཤར་གཏོང་ཐུབ་པར་བྱས་ཡོད་
ལ། རྒྱལ་ཁབ་གློག་དྲ་ཞི་ཨན་ཅུས་ཚོགས་པ་ཚད་
ཡོད་ཀུང་སིའི་ཞི་ཨན་འབབ་ཚུགས་དང་ཞི་ཨན་
འབབ་ཚུགས་བྱང་མས་མ་བུ་ཁང་དང་བྱིས་པའི་སྤྲོ་
སྐྱིད་ཁུལ་སོགས་བཀོད་སྒྲིག་ཞིབ་ཚགས་བྱས་ཏེ་ཕྲུ་གུ་
ཁྲིད་ནས་ཕྱིར་སྐྱོད་བྱེད་མཁན་གྱི་ཡུལ་སྐོར་བར་སྐྱིད་
སྣང་དོད་པའི་རླངས་འཁོར་སྒུག་སའི་ཁོར་ཡུག་ཅིག་
མཁོ་འདོན་བྱས་ཡོད་པ་རེད།

（ཕུར་སྒྲོན་གྱིས་སྒྱུར་ཞུས་བྱས）

རྒྱལ་ཡོངས་ཀྱི་ལྕགས་ལམ་གྱིས་ལྔ་པའི་ཚེས་ལྔའི་དུས་ཆེན་གྱི་གུང་གསེང་
རིང་འགྲུལ་པ་མང་པོ་སྐྱེལ་འདྲེན་བྱས་པ།

ཤིན་ཧྭ་གསར་འགྱུར་ཁང་པེ་ཅིང་ནས་ཟླ་6
ཚེས་6ཉིན་གློག་འཕྲིན་འབྱོར་གསལ། ཉིན་ཤས་
གོང་རྒྱལ་སྲིད་སྤྱི་ཁྱབ་ཁང་གཞུང་དོན་ཐིང་གིས《གསོ་རིག་
སྨན་རྫས་འཕྲོད་བསྟེན་གྱི་སྒྲིག་སྲོལ་སྒྱུར་བཅོས་གཏིང་ཟབ་
ཏུ་གཏོང་བའི་2024ལོའི་གཙོ་གནད་ལས་འགན》（གཤམ་
དུ《ལས་འགན》ཞེས་བསྡུ་རྒྱུ）བཀྲམ་པ་རེད།

《ལས་འགན》ནང་། ཞི་ཅིན་ཕིང་གི་དུས་
རབས་གསར་པའི་ཀྲུང་གོའི་ཁྱད་ཆོས་ལྡན་པའི་སྤྱི་
ཚོགས་རིང་ལུགས་ཀྱི་དགོངས་པ་མཛུབ་ཁྲིད་དུ་བྱ་རྒྱུ་
མཐའ་འཁྱོངས་བྱེད་པ་དང་ཏང་གི་ཚོགས་ཆེན་ཉི་ཤུ་
པའི་དགོངས་དོན་དང་ཏང་ཀྲུང་དབྱང་དང་རྒྱལ་སྲིད་
སྤྱི་ཁྱབ་ཁང་གི་ཐབས་ཇུས་བཀོད་སྒྲིག་ཕྱོགས་ཡོངས་
ནས་ལག་བསྟར་དོན་འཁྱོལ་བྱས་ཏེ་སྨན་བཅོས་འགན་
བཅོལ་དང་། སྨན་བཅོས། གསོ་རིག་སྨན་རྫས་
བཅས་འཕེལ་རྒྱས་དང་བཅོས་སྐྱོང་མཐུན་སྦྱོར་བྱ་རྒྱུར་
དམིགས་ནས་འཕྲོད་བསྟེན་དང་བདེ་ཐང་བྱ་གཞག་
སྤུས་ཚད་མཐོ་བའི་འཕེལ་རྒྱས་ལ་སྐུལ་འདེད་བཏང་
སྟེ་མི་དམངས་མང་ཚོགས་ཀྱི་ཐོབ་སྣང་དང་། སྐྱིད་
སྣང་། བདེ་སྣང་བཅས་ཟབ་ཏུ་གཏོང་རྒྱུ་རེད།

《ལས་འགན》ནང་། ཕྱོགས་བདུན་ཐད་ཀྱི་

གཙོ་གནད་ལས་དོན་བཏོན་པ་སྟེ། གཅིག་ནས་སྨན་
བཅོས་སྒྲིག་སྲོལ་སྒྱུར་བཅོས་ཀྱི་རྩ་འཛུགས་འགོ་ཁྲིད་
ལ་ཤུགས་སྣོན་རྒྱག་པ་དང་། ས་གནས་རིམ་ཁག་
སྲིད་གཞུང་གིས་སྨན་བཅོས་སྒྲིག་སྲོལ་སྒྱུར་བཅོས་
ཕྱོགས་ཡོངས་ནས་གཏིང་ཟབ་ཏུ་གཏོང་བའི་འགན་
འཁྲི་སྔར་བས་དོན་འཁྱོལ་བྱ་རྒྱུར་སྐུལ་འདེད་གཏོང་
བ། སྒྱུར་བཅོས་ལ་སྐུལ་འདེད་ཀྱི་ལས་ཀའི་ལམ་
སྲོལ་བརྟན་དུ་དང་འཐུས་སྒོ་ཚང་དུ་གཏོང་བ་བཅས་
བྱས་ཏེ། སྨན་བཅོས་འགན་བཅོལ་དང་། སྨན་
བཅོས། གསོ་རིག་སྨན་རྫས་བཅས་གཅིག་གྱུར་ནུས་
ཆེའི་སྲིད་ཇུས་མཐུན་སྦྱོར་དང་། ཆ་འཕྲིན་སྦྲེལ་
མཐུད། ལྟ་འདོམས་མཉམ་འགུལ་བཅས་ཀྱི་ལམ་
སྲོལ་འཚོལ་ཞིབ་བྱས་ནས་འཛུགས་དགོས། གཉིས་
ནས་སན་མིན་གྱི་སྨན་བཅོས་སྒྲིག་སྲོལ་སྒྱུར་བཅོས་ཀྱི་
ཉམས་མྱོང་ཁྱབ་གདལ་གཏིང་ཟབ་གཏོང་བ་དང་སྨན་
རྫས་དང་སྨན་སྤྱོད་ཟད་གྲོན་རྒྱུ་ཆ་གཅིག་སྡུད་ཀྱིས་
གྲངས་བཅད་ཉོ་སྒྲུབ་དང་སྤུས་ཚད་མཐོ་རུ་དང་ཁྱབ་
རྒྱ་ཆེ་རུ་འགྲོ་བར་སྐུལ་འདེད་བཏང་ནས་སྨན་བཅོས་
ཞབས་ཞུའི་རིན་གོང་དང་། སྨན་བཅོས་འགན་
བཅོལ་གྱི་གཏོང་སྤྲོད་བྱེད་སྟངས། གཞུང་བཙུགས་

སྨན་ཁང་གི་གླ་ཕོགས་ལམ་ལུགས་བཅས་ཀྱི་སྒྱུར་
བཅོས་གཏིང་ཟབ་ཏུ་གཏོང་དགོས། གསུམ་ནས་
སྨན་བཅོས་འཕྲོད་བསྟེན་ཞབས་ཞུའི་མ་ལག་སྔར་བས་
འཐུས་སྒོ་ཚང་དུ་གཏོང་བ་དང་། སྤྱི་པའི་འཕྲོད་
བསྟེན་ཞབས་ཞུའི་ནུས་པ་ཆེ་རུ་གཏོང་བ། གཞི་
རིམ་གྱི་སྨན་བཅོས་འཕྲོད་བསྟེན་ཞབས་ཞུའི་ནུས་པ་
འཛུགས་སྐྱོང་ལ་ཤུགས་སྣོན་རྒྱག་པ། རྒྱལ་ཁབ་གསོ་
རིག་ལྟེ་གནས་དང་རྒྱལ་ཁབ་ས་ཁོངས་སྨན་བཅོས་ལྟེ་
གནས་འཛུགས་རྒྱུར་གོ་རིམ་ལྡན་པའི་ངང་སྐུལ་འདེད་
གཏོང་བ། དམ་ཚགས་རྣམ་པའི་སྨན་བཅོས་མཉམ་
འབྲེལ་སྒྲིག་གཞི་སྒྱུར་བཅོས་གཏིང་ཟབ་ཏུ་གཏོང་
བ། ཀྲུང་ལུགས་གསོ་རིག་སྨན་རྫས་ཀྱི་རྒྱུན་འཛིན་
གསར་གཏོད་དང་འཕེལ་རྒྱས་ལ་སྐུལ་འདེད་གཏོང་
བ། འཕྲོད་བསྟེན་དང་བདེ་ཐང་གི་ཤེས་ལྡན་པའི་
འཇོན་ཐང་ཆེ་རུ་གཏོང་བ་བཅས་བྱས་ནས་སྤུས་
ལེགས་ནུས་ཆེའི་སྨན་བཅོས་འཕྲོད་བསྟེན་ཞབས་ཞུའི་
མ་ལག་གི་སྒྱུར་བཅོས་ཚོད་ལྟ་བྱེད་དགོས། བཞི་
ནས་གཞུང་བཙུགས་སྨན་ཁང་སྤུས་ཚད་མཐོ་བའི་
འཕེལ་རྒྱས་ལ་སྐུལ་འདེད་བཏང་ནས།

（པར་ངོས་གསུམ་པར་གཟིགས）

རྒྱལ་སྲིད་སྤྱི་ཁྱབ་ཁང་གཞུང་དོན་ཐིང་གིས《གསོ་རིག་སྨན་རྫས་འཕྲོད་བསྟེན་གྱི་སྒྲིག་སྲོལ་
སྒྱུར་བཅོས་གཏིང་ཟབ་ཏུ་གཏོང་བའི་2024ལོའི་གཙོ་གནད་ལས་འགན》བཀྲམ་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཉེ་ཆར། ལྷུན་
གྲུབ་རྫོང་གསུམ་འཕྲེང་ཤང་དམག་ཞབས་ཐིམ་པའི་
དམག་མིའི་ཞབས་ཞུའི་ས་ཚིགས་ཀྱིས“དམག་
ཞབས་ཐིམ་པའི་དམག་མིའི་ནང་མིར་སེམས་ཁུར་
བྱས་ནས་མཛེས་སྡུག་དང་བདེ་སྐྱིད་ལྡན་པའི་
གསུམ་འཕྲེང་ལ་བརྩེ་བ་སྦྱིན”ཞེས་པའི་བཞུགས་
མོལ་ཚོགས་འདུ་འཚོགས་པ་དང་ཞལ་འདེབས་
འབུལ་བའི་བྱེད་སྒོ་སྤེལ་བས་མང་ཚོགས་ཀྱིས་
དགའ་བསུ་ཆེན་པོ་ཐོབ་པ་རེད།

བཞུགས་མོལ་ཚོགས་འདུའི་ཐོག 《ཀྲུང་ཧྭ་
མི་དམངས་སྤྱི་མཐུན་རྒྱལ་ཁབ་ཀྱི་དམག་ཞབས་
ཐིམ ་ པའི ་ དམག ་ མིའི ་ འགན ་ ལེན ་ བཅའ ་
ཁྲིམས》བརྒྱུད་བསྒྲགས་དང་སློབ་སྦྱོང་བྱས་པ་
དང་། དམག་ཞབས་ཐིམ་པའི་དམག་མིའི་འབྲེལ་
ཡོད་གཟིགས་སྐྱོང་སྲིད་ཇུས་སྒྲོག་འགྲེལ་བྱས་པ་
རེད། ཚོགས་འདུ་འཚོགས་རྗེས། དགེ་སྒྲུབ་ཁེ་
ལས་ཏེ་བོད་ལྗོངས་ཧྭ་ཧོ་ཨར་ལས་ཚད་ཡོད་ཀུང་
སིས་ཤང་དེའི་དམག་ཞབས་ཐིམ་པའི་དམག་མི་52
དང་དེ་བཞིན་ཁོང་ཚོའི་ནང་མི་ཚོར་དྲོད་སྲུང་ཕོར་
པ་དང་ཀམ་པ་ལི་སོགས་འཚམས་འདྲིའི་དངོས་པོ་
སྤྲད་ནས་སེམས་ཁུར་དང་དྲོ་སྐྱིད་མཚོན་པར་བྱས་

པ་རེད།
ཀུང་སི་དེའི་འགན་འཁུར་བ་ཚེ་རིང་རྒྱལ་

མཚན་གྱིས་ནུས་ཤུགས་ཡོད་རྒུས་དམག་ཞབས་
ཐིམ་པའི་ཕ་ཡུལ་གྱི་དམག་མི་དང་དེ་བཞིན་ནང་
མིར ་ཞབས་ཞུ ་དང ་རོགས་རམ ་བྱེད ་འདོད་
ཡོད། འབྱུང་འགྱུར་ང་ཚོས་རང་ཡུལ་གྱི་ལས་
ཞུགས་ཐུབ་མེད་པའི་དམག་ཞབས་ཐིམ་པའི་
དམག་མི་དེ་བས་མང་བ་བསྡུས་ཏེ་ཁོང་ཚོའི་ལས་
ཞུགས་གནད་དོན་ཐག་གཅོད་ཏན་ཏིག་བྱ་རྒྱུ་ཡིན་
ཞེས་བཤད།

ཐེངས་འདིའི་བྱེད་སྒོའི་ཁྲོད། དགེ་སྒྲུབ་ཁེ་
ལས་པས་ཕུལ་བའི་ཞལ་འདེབས་སྒོར་ཁྲི་1.5ཚུད་
པའི་ཁྱོན་སྒོར་ཁྲི་2.46རི་བའི་དངོས་པོ་སྤྲད་པ་
རེད། ལྷུན་གྲུབ་རྫོང་དམག་ཞབས་ཐིམ་པའི་
དམག་མིའི་ལས་དོན་ཅུས་དང་། གསུམ་འཕྲེང་
ཤང་དམག་ཞབས་ཐིམ་པའི་དམག་མིའི་ཞབས་ཞུའི་
ས་ཚིགས་ཀྱི་འབྲེལ་ཡོད་འགན་འཁུར་བློ་མཐུན་
དང་ལས་དོན་མི་སྣ། དགེ་སྒྲུབ་ཁེ་ལས་ཀྱི་འགན་
འཁུར་བ། དམག་ཞབས་ཐིམ་པའི་གསུམ་འཕྲེང་
ཤང་གི་དམག་མི་དང་དེ་བཞིན་ནང་མི་སོགས་མི་
60ལྷག་ཙམ་བྱེད་སྒོར་ཞུགས་པ་རེད།

（ཨོ་རྒྱན་ཚེ་རིང་གིས་སྒྱུར་ཞུས་བྱས）

གསུམ་འཕྲེང་ཤང་གིས“དམག་ཞབས་ཐིམ་པའི་དམག་མིའི་ནང་
མིར་སེམས་ཁུར་བྱས་ནས་མཛེས་སྡུག་དང་བདེ་སྐྱིད་ལྡན་པའི་
གསུམ་འཕྲེང་ལ་བརྩེ་བ་སྦྱིན”ཞེས་པའི་བཞུགས་མོལ་ཚོགས་
འདུ་འཚོགས་པ་དང་ཞལ་འདེབས་འབུལ་བའི་བྱེད་སྒོ་སྤེལ་བ།

ཟླ ་6ཚེས ་8ཉིན ་
རྒྱལ་ཡོངས་ཀྱི ་ས ་ཁུལ ་
ཁག་གཅིག་གི་2024ལོའི་
མཐོ་རྒྱུགས་མཇུག་འགྲིལ་
ཡོད།

པར་འདི་ནི་ཉིང་
ཞ་དབྱིན་ཁྲོན་གྲོང་ཁྱེར་
ཐང་ལེ ་སློབ ་འབྲིང་གི ་
རྒྱུགས་རར་རྒྱུགས་སྤྲོད་
སློབ ་མས ་ཡིག ་རྒྱུགས ་
མཇུག་འགྲིལ་རྗེས་དགེ་
རྒན་དང་མཉམ་པར་རྒྱག་
བ ཞི ན ་ པ འི ་ རྣ མ ་ པ ་
ཡིན།

（ཉི ་ མ ་ ཆོ ས ་
སྒྲོན ་གྱིས ་སྒྱུར ་ཞུས ་
བྱས）

རྒྱལ་ཡོངས་ཀྱི་ས་ཁུལ་ཁག་གཅིག་གི་2024ལོའི་མཐོ་རྒྱུགས་མཇུག་འགྲིལ་བ།

ལྔ་པའི་ཚེས་ལྔའི་དུས་ཆེན་འཆར་ཉེར་ཡོད་པའི་དུས་སུ་ས་གནས་ཁག་ཏུ་སྣ་མང་ཕུན་སུམ་ཚོགས་པའི་བྱེད་སྒོ་སྤེལ་
ནས་སྲོལ་རྒྱུན་གྱི་དུས་ཆེན་ལ་བསུ་བ་ཞུ་བཞིན་མཆིས།

པར་འདི་ནི་ཟླ་6ཚེས་6ཉིན་ཀྲེ་ཅང་ཞིང་ཆེན་ཧུའུ་ཀྲོའུ་གྲོང་ཁྱེར་ཁྲང་ཤིང་རྫོང་སི་ཨན་གྲོང་རྡལ་ལྟེ་གནས་བུ་བཅོལ་
ཁང་དུ་ཕྲུ་གུ་ཚོས་དགེ་རྒན་གྱི་མཛུབ་ཁྲིད་འོག་ཙུང་ཙེར་ཐུམ་སྒྲིལ་རྒྱག་བཞིན་པའི་རྣམ་པ་ཡིན།

（ཉི་མ་ཆོས་སྒྲོན་གྱིས་སྒྱུར་ཞུས་བྱས）

སྣ་མང་ཕུན་སུམ་ཚོཊ་པའི་བྱེད་སྒོ་སྤེལ་ནས་ལྔ་པའི་ཚེས་ལྔའི་དུས་ཆེན་བསུས་པ།

（པར་ངོས་དང་པོར་མཐུད）ཡོངས་ཁྱབ་ཏུ་སྦྱངས་པ་
སྟེ། འགྲོ་འོང་བྱེད་མཁན་གྱི་ཏང་ཡོན་དང་ལོ་ན་
བགྲེས་ཤིང་ལུས་སྟོབས་ཞན་པའི་ཏང་ཡོན་ལ་དམིགས་
ནས་དྲ་ཐོག་དང་དྲ་ཕྱི་ཟུང་འབྲེལ་གྱིས་སློབ་སྦྱོང་བྱེད་
པའི་ཐབས་ལམ་སྤྱད་ཅིང་། དྲ་ཐོག་ནས་གྲོང་ཚོ་
བཅའ་སྡོད་ལས་བྱེད་པ་དང་འགན་གཙང་ལེན་མཁན་
ཏང་ཡོན་གྱིས་འགྲོ་འོང་བྱེད་མཁན་ཏང་ཡོན་63ལ་
འབྲེལ་བ་བྱས་ཏེ་སྐད་འཕྲིན་ནས་སྦྱང་བྱ་ཐེངས་30
ལྷག་ཙམ་སྤྲད་པ་དང་། དྲ་ཕྱིར“དཔེ་དེབ་ཁྱིམ་དུ་
སྐྱེལ་བ”སོགས་ཀྱི་བྱེད་སྒོ་ཐེངས་25སྤེལ་ནས་ལོ་ན་
བགྲེས་ཤིང་ལུས་སྟོབས་ཞན་པའི་ཏང་ཡོན་མི་ཐེངས་
293ཞུགས་པ། ཏང་འཛུགས་སྐྱོང་གི་མཛུབ་ཁྲིད་པ་
འཐབ་ས་མདུན་མའི་ཀྲི་པུའུ་རུ་བསྐྱོད་དེ“གསར་
གཉིས”རྩ་འཛུགས་ཀྱི་ཏང་ཡོན་ལ《སྲོལ་ཡིག》སློབ་
སྦྱོང་ཐད་མཛུབ་ཁྲིད་ཐེངས་41བྱས་པར་མི་ཐེངས་
900ལྷག་ཙམ་ཞུགས་པས། སློབ་སྦྱོང་གི་ལས་དོན་
ཁྱོན་ཡོངས་ལ་ཁྱབ་ཐུབ་པར་བྱས་པ་རེད།

“དོན་དངོས”ལ་གཞི་ཚུགས་ནས་ཏང་གི་
སྒྲིག་ཁྲིམས་སློབ་སྦྱོང་སློབ་གསོ་སེམས་ལ་འཇགས་
པར་བྱས་པ།

ཏང་ཡོན་ཡོངས་ཀྱིས་རང་རྟོགས་དང་རང་
འགུལ་ངང་སློབ་སྦྱོང་བྱེད་པར་སྐུལ་འདེད་གང་ཐུབ་
བཏང་བའི་ཐད། སློབ་སྦྱོང་གི་ཁྱབ་རྒྱ་ཆེ་རུ་བཏང་བ་
སྟེ། ཏང་ཡོན་ལས་བྱེད་པས་བསམ་བློའི་ངོས་འཛིན་
སྔར་བས་མཐོ་རུ་བཏང་ནས་ཏང་གི་སྒྲིག་ཁྲིམས་སློབ་

སྦྱོང་སློབ་གསོའི་ལས་དོན་དེ་ཆབ་སྲིད་ཀྱི་ལས་འགན་
གལ་ཆེན་ཞིག་ཏུ་བརྩིས་ནས་ལེགས་འགྲུབ་བྱེད་པ་
དང་། དྲ་ཐོག་དང་དྲ་ཕྱིའི་སློབ་སྦྱོང་དུས་མཉམ་དུ་
སྤེལ་བ་དང་དུས་མཉམ་དུ་སྐུལ་འདེད་གཏོང་བ་རྒྱུན་
འཁྱོངས་བྱེད་པ། སྒྲིག་སྲོལ་ལ་བརྩི་སྲུང་ཞུ་བའི་རང་
རྟོགས་རང་བཞིན་ཆགས་པར་འབད་བརྩོན་བྱེད་པ།
རང་སྟོབས་ཀྱི་ནུས་པ་གང་ལེགས་འདོན་པ། རང་
འགུལ་ངང《སྲོལ་ཡིག》ལ་སློབ་སྦྱོང་བྱེད་པ། ཆུ་ཤུར་
མཉམ་འདྲེས་སྨྱན་སྦྱོར་སོགས་དྲ་རྒྱའི་ཐོན་ཁུངས་སྤྱོད་
པ་བཅས་བྱས་ཏེ། སློབ་སྦྱོང་གི་ཁྱབ་རྒྱ་ཆེ་རུ་དང་
གཏིང་ཟབ་ཏུ་བཏང་བ་དང་། ཏང་གི་སྒྲིག་ཁྲིམས་
སློབ་སྦྱོང་སློབ་གསོའི་ཆེད་བསྒྲིགས་ལེ་ཚན་ལ་བརྟེན་
ནས་དུས་དང་རྣམ་པ་ཀུན་ཏུ་རང་སྦྱོང་ཐུབ་པར་བྱས་
པ་རེད། སློབ་སྦྱོང་གཏིང་ཟབ་ཏུ་བཏང་སྟེ། “ཚོཊ་
འདུ་གསུམ་དང་སློབ་ཚན་གཅིག”དང་། “ཏང་གི་
གཙོ་དོན་ཉིན་མོ”སོགས་ཀྱི་རྣམ་པར་བརྟེན་ནས《སྲོལ་
ཡིག》ལ་སློབ་སྦྱོང་བྱས་པ་དང་། སྒེར་གྱི་རང་སྦྱོང་
དང་ཟུང་འབྲེལ་བྱས་ནས་གཏམ་བཤད་སྤེལ་རེས་
ཐེངས་37བྱས་པར་མི་ཐེངས་422ཞུགས་པ་རེད།
སློབ་སྦྱོང་དང་སྤེལ་རེས་བྱས་པ་བརྒྱུད། སྒྲིག་ཁྲིམས་
སྦྱོང་བ་དང་། སྒྲིག་ཁྲིམས་ཤེས་པ། སྒྲིག་ཁྲིམས་
རྟོཊ་པ། སྒྲིག་ཁྲིམས་སྲུང་བ་བཅས་མངོན་འགྱུར་
ཐུབ་ནས་སྒྲིག་ཁྲིམས་ལ་བརྩི་སྲུང་ཞུ་རྒྱུ་དེ་ནང་སེམས་
རྒྱུད་དུ་འཇགས་པ་དང་ཕྱི་ལག་ལེན་དུ་འཁྱོལ་བར་བྱས་
པར་མ་ཟད། ཏང་ཡོན་ལས་བྱེད་པས་ཀྱང་ཆུ་ཚོད་

བརྒྱད་ཀྱི་ཁོམ་ལོང་སྤྱད་དེ་ཏང་གི་སྒྲིག་ཡིག་དང《སྲོལ་
ཡིག》ལ་སློབ་སྦྱོང་ཞིབ་པར་བྱས་ཡོད།

སློབ་སྦྱོང་གི་གྲུབ་འབྲས་ལ་ཞིབ་བཤེར་བྱས་ནས་
སློབ་སྦྱོང་ལ་སྐུལ་འདེད་བཏང་བའི་ཐད། ཚད་ལྡན་
ལ་སློབ་སྦྱོང་བྱས་པ་སྟེ། གཞི་རིམ་ཏང་རྩ་འཛུཊ་ཀྱི་
བཙན་རྫོང་གི་ནུས་པ་གང་ལེགས་བཏོན་ནས་མི་ཐེངས་
80ལྷག་ཙམ་དང་གླེང་མོལ་བྱས་ནས་ཏང་ཡོན་ལས་བྱེད་
པའི་སློབ་སྦྱོང་གི་གྲུབ་འབྲས་དང་མི་འདང་བའི་ཆ་སོཊ་
ཀྱི་ཞིབ་ཐོ་400ལྷག་ཙམ་བཟོས་པ་དང་། དག་ཐེར་
བྱེད་ཐབས་1600ལྷག་ཙམ་བཟོས་པར་མ་ཟད། སྒྲིག་
ཁྲིམས་ལ་བརྟེན་ནས་ནོར་འཛོལ་དག་བཅོས་དང་།
ཁ་ཕྱོཊ་ཡང་དག་འཚོལ་བ། ཐབས་ལམ་གསལ་དུ་
གཏོང་བ་བཅས་མངོན་འགྱུར་བྱས་པ་རེད། སྤྱོད་
སྟངས་ལ་སློབ་སྦྱོང་བྱས་པ་སྟེ། ཆུ་ཤུར་གྲོང་ཚོས“གྲོས་
བསྡུར་བཞི་དང་ཡོངས་བསྒྲཊ་གཉིས”དང་། “ལས་
དོན་གསུམ་གྱི་ཡོངས་བསྒྲགས”སོཊ་ཀྱི་ལམ་ལུཊ་འཐུས་
ཚང་དུ་བཏང་བ་དང་འབྲེལ“མ་རྩ་གསུམ”གྱི་དོ་དམ་
ཚད་ལྡན་དུ་བཏང་བ་རེད། ཆུ་བེད་ཅུས་དང་། ཆུ་
ཤུར་གྲོང་རྡལ། གནམ་ཤང་མངཊ་གཏོང་ཁང་བཅས་
ཀྱིས“ངས་མང་ཚོཊ་ལ་བྱ་བ་དངོས་སྒྲུབ་པ”དང་།
“སྒོ་ཕྱེ་ནས་ཁ་ཏ་བྱེད་པ”སོཊ་ཀྱི་བྱེད་སྒོ་སྤེལ་ནས་མང་
ཚོཊ་ཀྱི་བསམ་ཚུལ་དང་དགོས་མཁོ་ཤེས་རྟོཊ་བྱས་པ་
དང་། མང་ཚོཊ་ཀྱི་དཀའ་ངལ་དང་སེམས་ཁྲལ། རེ་
འདོད་སོཊ་ཀྱི་གནད་དོན་བསལ་བ་རེད།

（ཨོ་རྒྱན་ཚེ་རིང་གིས་སྒྱུར་ཞུས་བྱས）


